
sipapungadanan na sepaiwan

tucuanga a caucau nuri papungadan tualumamad, tjarainiya
pa’apazangal. ayata ljiyavavav anga a ’inituluwan, liavanga a’ineljang a
veci’e. izuanga a macaqu a pacun a semupu tua tjaungmi, sipiliq itjen ta
tjaljananguaqan a pusepi a ngadan, avan nusi’a aicu a pairang madjulu a
papungadan ta lumamad. ljauwa titjen a se’acalisian liyav aravac a
tja ’a’udan a pa’ata papungadan, selapay itjen a sepaiwan.

ayatua puljaljedjeqan itjen i ginaljan, nu papungadan iniya
manu’ina’ata ’ama ’atuwa ceme’eme’elj a penenet] ta ngadan, mavan a
mazazangiljan’ata marevetjevtje’ a maljavar, nu pina’asedjaljep avan azua
sipapungadan. iniya maqati a’itjuvarung a papungadan a penaqetelengan.
pazangal aravac a papungadan lja!

sa pay tjapacunay a sepaiwan tu’i ’emuda a paruwarut nu papungadan
ta tjausipualjalja’e a lumamad. masanmusalj a ’a’udan a sipapungadanan na
sepaiwan.a sangasangasan seljudjen a ngadan na sevalitan sa pukeljangi tu
ljaima, tinevelje a nacaucau’atua ngadan na umag, pitjaivililjen a ngadan
nua umaq ta ngadan na caucau, titjen a paiwan a tjaratacem’em’eljan izua a

ngadan nua tjaumag,avan nu tjasipualangan tu ljayima zua a caucau.

titjen a paiwan nama’eljang a ljaljedjeqan na tja ngadan i ginaljan, a
sinipapungadan ta tjaumaq makeljang uta tu ljaima a mamazangiljan a tja
sivaivaik, iniya maqati a pavalitan a pageteleng. a pinawanan a
ngadan ’emasi ta ’inadjamugan a tinavela’e. a paruwarut nu pualja’e a
tjaljavulungan, nu ugaljay papungadanan ta na vuvu a ugaljay, nu vavayan
papungadanan ta na vuvu a vavayan a ngadan. a sepaiwuan pasusu taicu
a ’a’udan ta papungadan.

a si’amasanmusalj avan a inudalj a vaquan a ngadan, pasusuan a
pinualja’an a gadav sa papungadanan, ljauwa ini’a tjuruvu a namayatucu a
sipapungadanan. aicu a pina’a ti dripun a ngadan, a sipualja’e mangtjengtjez
a dripung, pay , papungadanan tu ti dripun.a ti gade a ngadan, sinipualja’e i
gade, pay, papungadanan ta ti gade. a ti ’auvuan a ngadan, a sipualja’e
namagaluvu sa’a namalutelut a quvalj, pa’ati auvuwan. a pina’a ti celalaq, a
sipualjalja’e zemuzung a ’iqazalj aya, ti celalaq anga ngadan.

a sepaiwuan izua pina’apalisi nu papunagadan, i’a magati tu mamav a
ngadan ’ata ’ina, ’ama, siruvetje’e a tjavulung. aicu a gagetitan ’iamaqati a

papungadan tua na mamazangiljan a ’aniamadjuan a ngadan.

